VENDIM
Nr. 141, daté 12.3.2014

PER MIRATIMIN E STRATEGJISE PER SHLYERJEN E DETYRIMEVE TE PERZGJEDHURA TE
DISA INSTITUCIONEVE PUBLIKE NE SEKTORIN E ENERGJISE ELEKTRIKE, PERFSHIRE
DHE PROJEKTMARREVESHJEN E MIREKUPTIMIT

Né mbéshtetje t& nenit 100 té Kushtetutés dhe té neneve 496 e 514 e né vijim, té ligjit nr. 7850, daté 29.7.1994
“Kodi Civil i Republikés sé& Shqipérisé”, té ndryshuar, me propozimin e ministrit t¢ Energjisé dhe Industrisé,
Késhilli i Ministrave

VENDOSI:

Miratimin e strategjisé pér shlyerjen e detyrimeve té pérzgjedhura té disa institucioneve publike né sektorin e
energjisé elekirike dhe projektmarréveshjes sé mirékuptimit “Pér shuarjen me kompensim t€ detyrimeve té
prapambetura té disa institucioneve publike né sektorin e energjisé elektrike”, qé i bashkélidhen kétij vendimi.

Ky vendim hyn né fugi menjéheré dhe botohet né Fletoren Zyrtare.

KRYEMINISTRI
Edi Rama

STRATEGIIA
PER SHLYERJEN E DETYRIMEVE TE PERZGJEDHURA TE INSTITUCIONEVE PUBLIKE NE SEKTORIN
E ENERGIISE ELEKTRIKE
MARS 2014

Pérmbajtja

1. Historiku - Rritja e detyrimeve né sektorin energjetik t& Shqipérisé

1.1 Pérmbledhje — Paaftésia paguese e CEZ sh.a. dhe ndikimi né krizén e likuiditetit

1.2 Qéllimi i detyrimeve

1.3 Impakti ekonomik dhe financiar

2. Shlyerja e detyrimit

2.1 Prioriteti i shlyerjes sé detyrimeve té€ prapambetura, arsyet dhe géllimi i marréveshjeve té propozuara té
shlyerjes sé detyrimeve, gé pérfshijné:

- institucionet buxhetore,

- institucionet jo buxhetore,

- “CEZ Shpérndarje™ dhe

- KESH.

2.2 Verifikimi i detyrimeve té prapambetura ndérmjet paléve

2.3 Shlyerja e detyrimeve ndérmjet paléve népérmijet shuarjes me kompensim té detyrimeve té ndérsjella midis
paléve

2.4 Supervizimi i procesit té shlyerjes sé detyrimeve

2.5 Plani i veprimit me afat té pércaktuar kohor, pér shlyerjen e detyrimeve té prapambetura

3. Hapat e nevojshém pér té parandaluar krijimin e detyrimeve né té ardhmen

3.1 Pse éshté krijuar detyrimi

3.2 Statuti i pronésisé sé CEZ, kontrolli i veprimtarisé dhe detyrimeve kontingjente

3.3 Hapat gé duhen ndérmarré pér t& ndaluar krijimin e detyrimeve té reja institucionale

Programi

I. Plani i veprimit me afat kohor pér implementimin e strategjisé

Il. Grafiku i evidentimit t€ detyrimeve té krijuara té institucioneve buxhetore dhe jobuxhetore, me vlera
specifike, deri né datén 31 dhjetor 2013

II. Hartimi i draftmarréveshjes sé mirékuptimit ndérmjet paléve pjesémarrése, pér miratim nga Késhilli i
Ministrave

IV. Grafiku i rimbursimeve té subvencioneve té energjisé pér invalidét

V. Projektmarréveshja e pagesave me institucionet, ku pércaktohen kushtet e hua/kredisé sé nevojshme pér
shlyerjen e detyrimeve té prapambetura



VI. Zona e detyrimeve té prapambetura té sektorit publik

1.DETYRIMET NE RRITJE NE SEKTORIN E ENERGIJISE NE SHQIPERI

Pérmbledhje

Kjo strategji pércakton rrugén gé do té ndiget nga geveria shqiptare pér té shlyer detyrimet e prapambetura té
institucioneve buxhetore dhe jobuxhetore, té faturave ndaj kompanive té sektorit publik té energjisé, duke pérfshiré
njé mekanizém té shlyerjes me kompensim té detyrimeve té prapambetura té sektorit publik deri né 10 miliardé leké
ndaj pjesémarréseve té sektorit publik t& energjisé, gé kané detyrime té prapambetura dhe masat gé do té kérkohen
pér té parandaluar krijimin e detyrimeve té métejshme financiare.

Arsyeja pér veprim. Nivelet e uléta té arkétimit nga konsumatorét familjaré, bizneset dhe institucionet publike,
humbijet e larta té energjisé elektrike né sistemin e shpérndarjes, si dhe mosshlyerja e detyrimeve té pretenduara nga
operatorét gé veprojné né sektorin elektroenergjetik, ka krijuar njé situaté té véshtiré financiare dhe ekonomike né té
gjithé kéta operatoré dhe mé gjeré. Kjo ka cuar shpesh né bllokimin e veprimtarisé normale té tyre, si dhe né
pezullimin e investimeve, gé do t& conin né uljen e humbjeve dhe né rritjen e sigurisé sé furnizimit té
konsumatoréve me energji elektrike.

Kjo situaté e pagéndrueshme mund té pérmbyset vetém me zbatimin e menjéhershém té njé programi té ploté
veprimesh, t& mbéshtetur nga geveria dhe komuniteti i donatoréve pér njé periudhé té gjaté kohore.

Krahas punés gé po béhet nga task-forca, e ngritur pér mbéshtetjen e shoqgérisé “CEZ Shpérndarje” sh.a., pér
uljen e nivelit t&¢ humbjeve dhe rritjen e nivelit t& arkétimeve né sektorin e shpérndarjes, konsiderohet i
domosdoshém edhe hartimi dhe miratimi i njé strategjie pér shuarjen e detyrimeve té pérzgjedhura reciproke, té
prapambetura ndérmjet subjekteve té ndryshme.

Shuarja e detyrimeve buxhetore dhe jobuxhetore, lidhur me faturat pérkatése t€ prapambetura té sektorit té
energjisé, éshté njé hap shumé i réndésishém drejt pérmirésimit té performancés financiare té sektorit.

Objektivi i strategjisé. Kjo strategji pérfagéson hapin e paré pér adresimin e shlyerjes sé detyrimeve té
pérzgjedhura té institucioneve publike né sektorin e energjisé elektrike dhe, mé specifikisht:

a) shlyerjen e detyrimeve té prapambetura ndérmjet institucioneve buxhetore dhe jobuxhetore, “CEZ
Shpérndarje” sh.a. dhe KESH sh.a.

b) forcimin e disiplinés financiare pér té parandaluar krijimin e detyrimeve té prapambetura né té ardhmen; dhe

c) pérmirésimin e situatés financiare né sektorin energjetik.

Organet pérgjegjése. Organet pérgjegjése pér zbatimin e késaj strategjie, si dhe detyrat e tyre, pérfshijné:

- Ministria e Energjisé dhe Industrisé té organizojé dhe té& mbikéqyré procesin;

- Ministria e Zhvillimit Ekonomik, Tregtisé dhe Sipérmarrjes té bashkérendojé veprimet me institucionet
jobuxhetore, pjesé té késaj strategjie, dhe shogérité tregtare publike me kapital shtetéror;

- Ministria e Financave té bashkémonitorojé procesin dhe té mundésojé skemén financiare té shlyerjes sé
detyrimeve;

- Drejtuesit e institucioneve buxhetore dhe jobuxhetore té verifikojné dhe té rakordojné faturat e papaguara té
energjisé, té evidentuara deri né datén 31.12.2013, me shogériné “CEZ Shpérndarje” sh.a.

- Shogérité “CEZ Shpérndarje” sh.a. dhe KESH sh.a. té identifikojné, té vlerésojné dhe té rakordojné detyrimet
reciproke gé duhen shlyer né pérputhje mé kété strategji;

- Drejtoria e Pérgjithshme e Tatimeve té identifikojé dhe té vlerésojé pretendimet pér rimbursimin e TVSH-sé
dhe kreditim té tatimit mbi fitimin, prej “CEZ Shpérndarje” sh.a. KESH sh.a. dhe OST sh.a., dhe raporton prané
Ministrisé sé Financave;

- Ministria e Mirégenies Sociale dhe Rinisé té identifikojé, té vlerésojé dhe té rakordojé detyrimet e personave
me aftési té kufizuar, gé konsiderohen pérfitues té€ kompensimit t& energjisé elektrike, sipas kuadrit ligjor né fugi.

Pérkufizimi i detyrimeve t€ prapambetura. Pér géllimet e késaj strategjie, detyrime t€ prapambetura do té
konsiderohen ato detyrime té pércaktuara nga ligji/kontrata/marréveshja/vendim gjygésor i formés sé preré, té cilat nuk
jané paguar brenda afateve té pércaktuara né kontraté, pa pérfshiré kamatévonesat/interesat. Faturat e verifikuara té
papaguara té shérbimeve/fatura té institucioneve buxhetore dhe jobuxhetore t& kompanive té sektorit té energjisé, qé
jané té maturuara dhe té pashlyera deri né datén 31 dhjetor 2013, do té pérdoren pér géllimin e késaj strategjie.

1.1 Impakti makroekonomik dhe financiar

Pamundésia e sektorit t& pérmbushé detyrimet e tij financiare brenda afateve té pércaktuara, ka guar né
akumulimin masiv té detyrimeve financiare té prapambetura ndérmjet kompanive, gé shkakton dém ekonomik,
démton siguriné e energjisé dhe kércénon stabilitetin fiskal té vendit. Ndikimet pérfshijné kufizimet e energjisé



elektrike dhe rritjen ekonomike nén nivelet optimale, rritjen e papunésisé, rritjen e importeve té energjisé pér té
mbuluar humbjet e energjisé dhe zvogélimin e garancisé sé kredidhénies dhe té aksesit né tregjet e brendshme
financiare. Mungesa e burimeve ¢on né investime t& pamjaftueshme pér té zgjeruar furnizimin, adresuar eficiencén e
brendshme dhe kufizon t& mirat e integrimit rajonal.

Rrjedhimisht, zhvillimi dhe zbatimi i njé strategjie pér eliminimin e detyrimeve té prapambetura té institucioneve
buxhetore dhe jobuxhetore, pjesérisht népérmijet shlyerjes sé detyrimeve té prapambetura dhe ndérmarrjen e masave
pér té parandaluar rritjen e métejshme né té ardhmen e tyre, do té jeté njé hap i réndésishém né pérpjekjet e geverisé
pér té rivendosur géndrueshmériné e sektorit té energjisé, zvogélimin e riskut fiskal dhe ndértimin e njé baze pér
zhvillim.

Seksionet e méposhtme té kétij dokumenti paragesin dhe shpjegojné kété strategji.

2. Shlyerja e detyrimeve té prapambetura

2.1 Evidentimi, verifikimi dhe rakordimi i detyrimeve

a) Evidentimi i detyrimeve té institucioneve buxhetore kryhet nga ministrité e linjés dhe institucionet e tjera
gendrore buxhetore, pas rakordimit midis paléve pér njohjen e kétyre detyrimeve;

b) Evidentimi i detyrimeve té institucioneve publike, qé subvencionohen nga buxheti (si p.sh.: ujésjellésit, bordet
e kullimit, hidrovoret), kryhet nga ministria e linjés, e cila subvencionon kété institucion;

c) Evidentimi i detyrimeve té “CEZ Shpérndarje” sh.a. ndaj KESH sh.a. do té realizohet népérmjet rakordimit
mes paléve dhe do té rregullohet mbi bazat FIFO;

d) Evidentimi i detyrimeve té “CEZ Shpérndarje” sh.a. ndaj OST sh.a. do té realizohet népérmjet rakordimit mes
paléve;

e) Evidentimi i detyrimeve t¢ KESH sh.a. ndaj OST sh.a. do té realizohet népérmijet rakordimit mes paléve;

f) Evidentimi i detyrimeve té KESH sh.a. ndaj Ministrisé sé Financave pér huat e marra nga KESH-i pér té cilat
Ministria e Financave ka léshuar garanci shtetérore;

g) Evidentimi i detyrimeve ndaj KESH-it, né kuadér té subvencionimit té energjisé pér personat me aftési té
kufizuara, realizohet nga Ministria e Mirégenies Sociale dhe Rinisg;

h) Do té shuhen pérkundrejt detyrimeve t€ prapambetura t€ shérbimit t€ borxhit, gé lidhen me shlyerjen e
nénhuave, té marra nga KESH sh.a. prej Ministrisé sé Financave, dhe pjesa e mbetur e debisé do té shlyhet me
pagesat e ardhshme té shérbimit té borxhit.

2.2 Skema e shlyerjes sé detyrimeve

Pérparésia e shlyerjes sé detyrimeve té prapambetura pérfshin arsyetimin dhe fushén e marréveshjeve té
propozuara té shlyerjes sé detyrimeve ndérmjet subjekteve.

Detyrimi pérmban vlerén e faturés/principalin dhe kamatévonesén/interesin, né bazé té kushteve kontraktuale
dhe/ose parashikimeve ligjore. Né shlyerjen e detyrimit, né pérgjithési, do té zbatohet parimi “shlyerja e detyrimeve
mé té vjetra” (First In — First Out “FIFO”).

Detyrimet gé rrjedhin nga faturat e pakontestuara té institucioneve té sipércituara, do t’i paguhen CEZ-it mbi
bazén FIFO. Kéto fonde do té kalojné né llogari t¢ KESH-it, pér shlyerjen e detyrimeve gé CEZ sh.a., ka ndaj
KESH sh.a., dhe me kushtin gé kjo e fundit té shlyejé detyrimet e prapambetura té shérbimit té borxhit.

Ndérkohé, detyrimet e mbetura, té kontestuara, do té jené subjekt i auditimit ndérkombétar nén programin e
FMN-s&, dhe do té pércaktohen pérpara fundit té vitit 2014.

3. Hapat e nevojshém pér shlyerjen e detyrimeve dhe parandalimin e detyrimeve buxhetore dhe jobuxhetore né
té ardhmen

3.1 Grumbullimi i detyrimeve

Njé parim themelor i késaj strategjie éshté parandalimi i rishfagjes sé detyrimeve té prapambetura. Pér kété
géllim, geveria ka kryer njé vlerésim té shkageve pér pagesat e vonuara. Qeveria do té miratojé masa specifike me
géllim forcimin e disiplinés buxhetore dhe zbatimin né ményré rigoroze té kérkesave ligjore sipas ligjeve ekzistuese
gé rregullojné institucionet, duke autorizuar zyrtaré, népunés zbatues né njésité buxhetore pér té siguruar gé njésité
buxhetore té paguajné detyrimin koherent. Né rast shkeljesh té kérkesave ligjore dhe rregullatoréve do té zbatohen
sanksionet e parashikuara nga ligjet né fugi.

Rregulloret e brendshme té institucioneve buxhetore té parashikojné shlyerjen e rregullt té faturave té energjisé
elektrike.

4. Hapat gé duhen ndérmarré pér t& ndaluar rishfagjen e detyrimeve té prapambetura ndérmjet institucioneve

Njé shtyllé themelore e strategjisé éshté parandalimi i rikrijimit té detyrimeve té prapambetura. Pér kété géllim,
geveria analizon shkaget e vonesave té pagesave dhe miraton masa té veganta pér forcimin e disiplinés buxhetore,



kryesisht né aspektin e planifikimit t& buxhetit, kontrollit financiar dhe rritjes paraprake té efikasitetit té
shpenzimeve. Implementimi i suksesshém i kétyre masave do té kérkojé zbatimin e kérkesave rigoroze ligjore nga
palét té cilave u adresohet, népunésit autorizues, punonjésit e zbatimit né njésité e geverisjes gendrore dhe stafit té
tyre mbéshtetés. Sanksionet e parashikuara nga kuadri ligjor né fugi, do té zbatohen né rastet e shkeljes sé
kérkesave, ligjit dhe rregulloreve.

Masat pér té forcuar disiplinén financiare, pérfshijné:

- ndérprerja e alokimeve buxhetore;

- shlyerje té detyrimeve té energjisé para regjistrimit t¢ mjeteve té motorizuara, transferimit té pasurisé sé
paluajtshme dhe té ripértéritjes vjetore té licencave té automjeteve;

- ndérprerje té energjisé pér institucionet publike, pérjashtuar disa shérbime jetike gé& kryhen nga kéto
institucione (si p.sh.: spitalet, konviktet, burgjet etj.).

Sekretariati Teknik, formuar nga MEI nén Task-Forcén Ndérministrore, kryesuar nga zévendéskryeministri, do
té mandatohet pér té vlerésuar kéto mundési dhe té propozojé veprime té vecanta (pérfshiré rregullore zbatimi) té
nevojshme pér té monitoruar dhe pér té siguruar pérputhshmériné e praktikave kredituese tregtare me pagesat e
rregullta té faturave té energjisé, midis té tjerave, edhe nga institucionet publike.

Kjo natyrisht nuk éshté e mjaftueshme dhe njé kredi komplementare investimi éshté propozuar pér pérmirésimin
e likuiditetin, reduktimin e energjisé, ristrukturimin e bilanceve té kompanive dhe rivendosje té aksesit né tregjet e
brendshme financiare.

5. Afatet kohore té planit t& veprimit pér shlyerjen e borxhit

Pér té pérmbushur veprimet e méparshme, té kérkuara né kuadér té programit DPL, jané t€ nevojshme njé seri
veprimesh. Kéto veprime, duke pérfshiré identifikimin, verifikimin dhe shuarjen e borxheve té pérzgjedhura
financiare ndérmjet pjesémarrésve té sektorit té energjisé.

AFATET KOHORE TE PLANIT TE VEPRIMIT PER IMPLEMENTIMIN E STRATEGIJISE

Ref. Veprimet e kérkuara Pérgjegjés Deadline

1 Pérgatitja e marréveshjes sé mirékuptimit, duke bashkélidhur strategjiné pér MEI, MF, KESH, “CEZ | 11.3.2014
shlyerjen e detyrimeve, pér miratim nga Késhilli i Ministrave Shpérndarje”

2 Paragitja e memorandumit né Késhillin e Ministrave pér miratim MEI, MF 11.3.2014

3 Identifikimi, verifikimi dhe konfirmimi i faturave me institucione té vecanta | Ministri/institucion 31.3.2014
buxhetore dhe institucione gé subvencionohen nga buxheti gendror/’CEZ Shpérndaje”

4 Shuarja e detyrimeve ndérmijet paléve té pérfshira né marréveshjen pér KESH, “CEZ 10.4.2014
shuarjen me kompensim Shpérndarje”, MF,

MZHETS, MMSR, MEI

5 Kryerja e auditimit t& detyrimeve té prapambetura t& kontestuara buxhetore “CEZ Shpérndarje”, KESH | brenda vitit 2014
dhe jobuxhetore ndaj “CEZ Shpérndarje” sh.a. do té pérfundojé brenda vitit
2014

6 Audituesit e “CEZ Shpérndarje” sh.a. dhe KESH sh.a. do t’i konfirmojné MEI brenda vitit 2014
kéto hyrje né bilanc dhe do té reflektojné kéto si veprime pasuese né
shénimet e llogarive financiare té audituara té 2013-és

7 Sekretariati Teknik, i Task-Forcés Ndérministrore, té identifikojé, té Sekretariati Teknik i Task- brenda vitit 2014
vlerésojé dhe té zbatojé mundésité pér té siguruar gé detyrimet e Forcés
prapambetura t& mosrikrijohen pas zbatimit té programit pér shuarjen e tyre

